
37 - AQUESTA NUECH IEU N'AI FACH 'N SOMNHE

Aquesta nuech ieu n'ai fach 'n somnhe
Si plai a Dieu serà vertat
Ieu n'ai somnhat a la miá mia
Qu'entre mos braç ieu la tenia

Ò! voldras-tu m'amor ma bela
Qu'aqueu somnhe fuges vertat
Ò! o-es o-es mon amant Peire
Mas que fuguessam maridats

De maridatge se'n parla gaire
De maridatge se'n parla pas
Tu ses paubre e ieu sei richa
los meus parents zo voldrian pas

Si lo teu paire la toá maire
Zo vòlon pas zo vòlon pas
Ieu me'n 'nirai soldard de guerra
Çai torrai pas çai torrai pas


